
三注鈔序

本作品收錄於《鍾惺集》

《三注鈔》者，鈔裴松之《三國志注》、劉孝標《世說新語注》、酈道元《水經注》也。

序曰：孔子云：「述而不作。」注者，述之一端也。雖曾子之於《大學》，文王、周、

孔之於《易》，以至左氏、公、穀之於《春秋》，皆注也。凡注之為言，依於其所注者

也。故離乎其所注者，而不能為書。離乎其所注者而猶能為書，蓋注者之精神，有能自

立於所注者之中，而又遊乎其外者也。三注是也，夫是以可鈔也。古人以書之力為注，

而後人不能以注之力為書，則以古人重於視其述，而後人輕於視其作也。故予鈔三《注》

而重有感於述作之際也。

或曰：「《水經》，經也；《三國志》，史也；《世說》，說也。書宜首經，次史，次

說。子於三子世焉何居？」曰：「已離乎其所注者，而直為注矣。直為注，則其次視諸

注者之人之世焉可也。」

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

